ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ԴԵԿՏԵՄԲԵՐԻ 21-Ի N 1916-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Իրավական ակտի անհրաժեշտությունը (նպատակը). 
Նախագծի նպատակն է ապահովել «Թանկարժեք մետաղների մասին» Հայաստանի Հանրապետության օրենքի 6-րդ հոդվածի 13-րդ մասով սահմանված պահանջի կիրարկումը։  
1. Կարգավորման հարաբերությունների ներկա վիճակը և առաջարկվող լուծումները.
Հայաստանի Հանրապետության կողմից ստորագրվել է «Եվրասիական տնտեսական միության շրջանակներում թանկարժեք մետաղների և թանկարժեք քարերի հետ գործառնությունների իրականացման առանձնահատկությունների մասին» համաձայնագիրը, որի հիման վրա Եվրասիական տնտեսական հանձնաժողովի (ԵՏՀ) Խորհուրդն ընդունել է «Ոսկերչական և այլ իրերի հարգորոշման, տարրալուծման և հարգադրոշմման պահանջների մասին» 05․03․2021թ. N 10 որոշումը։ 
[bookmark: _GoBack]Հիմք ընդունելով, որ «Եվրասիական տնտեսական միության մասին» պայմանագրով (1-ին Հավելվածի 13-րդ կետի 2-րդ պարբերություն)՝ ԵՏՀ որոշումներն ընդգրկվում են ԵԱՏՄ իրավունքի մեջ և ենթակա են անմիջական կիրառության անդամ պետությունների տարածքներում՝ անհրաժեշտություն է առաջացել կատարել լրացումներ և փոփոխություններ մինչ ԵԱՏՄ-ին Հայաստանի անդամակցելը գործող իրավական կարգավորումներում, այն է՝ Հայաստանի Հանրապետության կառավարության 2006 թվականի դեկտեմբերի 21-ի «Թանկարժեք մետաղներից պատրաստված իրերի հարգորոշման և հարգադրոշմման գործունեության պայմանների և տեխնիկական պահանջների կիրառման կարգը հաստատելու մասին» ի N 1916-Ն որոշման մեջ՝ համապատասխանեցնելով այն ԵՏՀ Խորհրդի 05․03․2021թ. N 10 որոշման պահանջներին։ Մասնավորապես՝ սահմանվել են մի շարք տեխնիկական պահանջներ  թանկարժեք մետաղներից պատրաստված իրերի հարգորոշման եղանակների, հարգափորձական քարերի և ասեղների, հարգադրոշմման պայմանների համար։
Սահմանված պահանջների պահպանման դեպքում Հայաստանի ոսկերչական ոլորտի տնտեսվարողները կարող են օգտվել Համաձայնագրով նախատեսված՝ ԵԱՏՄ տարածքում ոսկերչական ապրանքների ազատ շրջանառության հնարավորություններից։ 
1. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ էկոնոմիկայի նախարարության կողմից:
1. Իրավական ակտի կիրառման դեպքում ակնկալվող արդյունքը. 
Նախագծի ընդունումը հնարավորություն կտա ԵԱՏՄ անդամ պետությունների տնտեսվարող սուբյեկտներին շրջանառել ԵԱՏՄ ամբողջ տարածքում իրենց թանկարժեք մետաղներից պատրաստված արտադրանքն առանց լրացուցիչ վարչարարության:
1. Լրացուցիչ ֆինանսական միջոցների անհրաժեշտությունը: Պետական բյուջեի եկամուտներում և ծախսերում սպասվելիք փոփոխությունները: 
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:
1. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք: 
Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնի: 
1. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
       Նախագիծը չի բխում ռազմավարական փաստաթղթերից։ 

